
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 11-Ի ԹԻՎ 1514-Ն  
ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ
ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈւԹՅՈւՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	1.  ՀՀ արդարադատության նախարարություն
	01.04.2021

	
	01/27.2/7876-2021

	
1. Նախագծի ընդունման տարեթիվը նախանշող «2020»  թիվն անհրաժեշտ է վերանայել:

2. Նախագծի 1-ին կետի 1-ին ենթակետով առաջարկվում է Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման հավելվածի 2-րդ կետում 2-րդ նախադասությունից հետո լրացնել նոր նախադասություն՝ նախատեսելով, որ Ռուսաստանի Դաշնությունից Հայաստանի Հանրապետություն ժամանած անձանց կողմից սերտիֆիկատը ներկայացվում է Կառավարության 2020 թվականի դեկտեմբերի 28-ի թիվ 2194-Ն որոշմամբ սահմանված կարգով:
Այս առումով նկատի ունենալով այն հանգամանքը, որ Հայաստանի Հանրապետության կառավարության 2020 թվականի դեկտեմբերի 28-ի թիվ 2194-Ն որոշման մեջ նշվում է պետական սահմանը հատող անձի՝ ՊՇՌ մեթոդով կորոնավիրուսային հիվանդության (COVID-19) լաբորատոր հետազոտության վերաբերյալ տեղեկանքի ներկայացման և ստուգման վերաբերյալ՝ հնարավոր տարընթերցումներից և տարըմբռնումներից խուսափելու նպատակով առաջարկում ենք Նախագծի 1-ին կետի 1-ին ենթակետով առաջարկվող իրավակարգավորումը դիտարկել Հայաստանի Հանրապետության կառավարության 2020 թվականի դեկտեմբերի 28-ի թիվ 2194-Ն որոշմամբ ամրագրված կարգավորումների համատեքստում: 

[bookmark: _Hlk68212204]Միաժամանակ, Նախագծի 1-ին կետի 1-ին ենթակետով Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման հավելվածի 2-րդ կետի 2-րդ նախադասությունից հետո լրացվող նոր նախադասությունում «Կառավարության» բառն անհրաժեշտ է փոխարինել «Հայաստանի Հանրապետության կառավարության» բառերով: 

3. Նախագծի 1-ին կետի 2-րդ ենթակետով Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման հավելվածի նոր խմբագրությամբ շարադրվող 7-րդ կետով առաջարկվում է նախատեսել, որ Հայաստանի Հանրապետության քաղաքացիների, ինչպես նաև նրանց՝ Հայաստանի Հանրապետության քաղաքացի չհանդիսացող ընտանիքի անդամների կողմից նույն հավելվածի 2-րդ կետի հիմքով հոսպիտալացման կիրառումից հրաժարվելու դեպքում Հայաստանի Հանրապետության տարածք մուտք գործելուց հետո կիրառվում է հոսպիտալացում, իսկ 3-րդ կետով սահմանված միջոցառման կիրառումից հրաժարվելու դեպքում` մեկուսացում 14 օրացուցային օրով։ Մեկուսացման հրահանգը տրվում է՝ Առողջապահական և աշխատանքի տեսչական մարմնի անունից` համապատասխան մարմնի ղեկավարի լիազորած պաշտոնատար անձի գրավոր հրահանգով` նշելով չկատարման համար ՀՀ օրենսդրությամբ սահմանված պատասխանատվության միջոցները: Մեկուսացման դեպքում անձը ոստիկանության ներկայացուցչի հսկողությամբ և Առողջապահական և աշխատանքի տեսչական մարմնի ներկայացուցչի ուղեկցությամբ տեղափոխվում է առողջապահության բնագավառում պետական կառավարման լիազոր մարմնի ղեկավարի սահմանած մեկուսացման վայր: 
Այս առումով նկատի ունենալով այն հանգամանքը, որ Նախագծի 1-ին կետի 2-րդ ենթակետով Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման հավելվածի նոր խմբագրությամբ շարադրվող 7-րդ կետում նախատեսված չէ թե ինչ կարգով է իրականացվելու հոսպիտալացումը՝ առաջարկում ենք Նախագծի 1-ին կետի 2-րդ ենթակետով ՀՀ կառավարության 2020 թվականի սեպտեմբերի 11-ի թիվ 1514-Ն որոշման հավելվածի նոր խմբագրությամբ շարադրվող 7-րդ կետում նախատեսել կարգավորումներ նաև հոսպիտալացման կիրառման կարգի վերաբերյալ: 


4. Միևնույն ժամանակ, Նախագծի 1-ին կետի 2-րդ ենթակետում «շարադրել հետևյալ նոր խմբագրությամբ» բառերն անհրաժեշտ է փոխարինել «շարադրել նոր խմբագրությամբ» բառերով:

[bookmark: _Hlk68212780]5. Բացի այդ, Նախագծի 1-ին կետի 2-րդ ենթակետով ՀՀ կառավարության 2020 թվականի սեպտեմբերի 11-ի թիվ 1514-Ն որոշման հավելվածի նոր խմբագրությամբ շարադրվող 7-րդ կետում նշված «ՀՀ օրենսդրությամբ սահմանված պատասխանատվության միջոցները» բառերն անհրաժեշտ է փոխարինել «ՀՀ օրենսդրական ակտերով սահմանված պատասխանատվության միջոցները» բառերով
	
1. Ընդունվել է:


2. Ընդունվել է:
Տարընթերցումներից և տարըմբռնումներից խուսափելու նպատակով նախագծի 1-ին կետի 1-ին ենթակետում «սերտիֆիկատ» բառից հետո լրացվել է «տեղեկանք» բառը,  հաշվի առնելով որ դրանք նույնական են, խոսքը կորոնավիրուսային հիվանդության (COVID-19) բացասական արդյունքը հավաստող սերտիֆիկատի (տեղեկանքի) մասին է:






















Ընդունվել է:








3. Ընդունվել է:











































4. Ընդունվել է:





5. Ընդունվել է:

	2.  ՀՀ տարածքային կառավարման և ենթակառուցվածքների նախարարություն

	15.03.2021թ.

	
	N ՍՊ/21.1/6044-2021

	Դիտողություններ և առաջարկություններ չունի:
	

	3.  ՀՀ կրթության, գիտության, մշակույթի և սպորտի նախարարություն

	18.03.2021թ.

	
	N 01/18.2/5186-2021

	 Դիտողություններ և առաջարկություններ չունի:
	

	4.  ՀՀ աշխատանքի և սոցիալական հարցերի նախարարություն


	18.03.2021թ.

	
	N ՄԱ/ԱՊ-1/11469-2021

	Դիտողություններ և առաջարկություններ չունի:
	

	5.  ՀՀ պետական եկամուտների կոմիտե

	19.03.2021թ.

	
	N 01/3-4/15329-2021  

	Դիտողություններ և առաջարկություններ չունի:
	

	6.  ՀՀ ազգային անվտանգության ծառայության
	2021-03-23թ.

	
	N 11/217

	Դիտողություններ և առաջարկություններ չունի:
	

	7.  ՀՀ արտաքին գործերի նախարարություն

	19.03.2021թ.

	
	N 1111/10369-21

	Դիտողություններ և առաջարկություններ չունի:
	

	8. ՀՀ ֆինանսների նախարարություն

	23.03.2021թ.

	
	N 01/11-1/4154-2021

	Դիտողություններ և առաջարկություններ չունի:
	

	

	9.  ՀՀ ոստիկանություն

	19.03.2021թ.

	
	N 1/21/16361-21

	Նախագծի 1-ին կետի 2-րդ ենթակետով խմբագրվող որոշման 7-րդ կետի վերջին նախադասությամբ ոստիկանության համար սահմանվում է լրացուցիչ գործառույթ, մասնավորապես, մինչև տրանսպորտային միջոց ուղեկցելու փոխարեն նախատեսվում է մինչև  մեկուսացման վայր ուղեկցելու պարտականություն, որի անհրաժեշտությունը հիմնավորված չէ: Բացի այդ, հաշվի առնելով ոստիկանության գերծանրաբեռնվածությունը, նման գործառույթի վերապահումն արդարացված չէ և գործնականում կարող է առաջացնել լրացուցիչ խնդիրներ:
            Ելնելով վերոգրյալից՝   առաջարկվում է նշված դրույթը շարադրել հետևյալ խմբագրությամբ. «Մեկուսացման դեպքում անձը Առողջապահական և աշխատանքի տեսչական մարմնի ներկայացուցչի ուղեկցությամբ տեղափոխվում է առողջապահության բնագավառում պետական կառավարման լիազոր մարմնի ղեկավարի սահմանած մեկուսացման վայր: Մինչև մեկուսացման վայր տեղափոխելու համար նախատեսված տրանսպորտային միջոց անձի ուղեկցումն իրականացվում է ոստիկանության ներկայացուցչի հսկողությամբ:»
	Չի ընդունվել:

«Բնակչության սանիտարահամաճարակային անվտանգության ապահովման մասին» ՀՀ օրենքի 20.8 հոդվածի 7-րդ մասով արդեն իսկ սահմանված է, որ մեկուսացման դեպքում անձը արտակարգ իրավիճակների բնագավառում պետական կառավարման լիազոր մարմնի կամ ոստիկանության ներկայացուցչի հսկողությամբ և առողջապահության բնագավառում պետական կառավարման լիազոր մարմնի կամ տեսչական մարմնի ներկայացուցչի ուղեկցությամբ տեղափոխվում է առողջապահության բնագավառում պետական կառավարման լիազոր մարմնի ղեկավարի սահմանած մեկուսացման վայր, բացի այդ նույն հոդվածի 5-րդ մասով էլ սահմանված է, որ Ոստիկանությունն է հսկողություն իրականացնում մեկուսացված անձանց տրված հրահանգի պահանջների կատարման նկատմամբ: Սույն նախագծում նշվում է ոստիկանության ներկայացուցչի հսկողությամբ, այլ ոչ թե արտակարգ իրավիճակների բնագավառում պետական կառավարման լիազոր մարմնի, քանի որ պետական սահմանի անցման կետերում Ոստիկանությանն է վերապահված պետական սահմանի պահպանության համապատասխան գործառույթների իրականացումը («Պետական սահմանի մասին» ՀՀ օրենքը, հոդված 8): Միաժամանակ, սույն նախագծով կարգավորվում է բացասական արդյունքը հավաստող սերտիֆիկատ չունեցող և օդանավակայանում կամ ցամաքային սահմանի անցման կետում տեղակայված նմուշառման կետերում ՊՇՌ հետազոտության համար նմուշառումից հրաժարվող անձանց մեկուսացման դեպքերը, հետևաբար չի ենթադրում մեկուսացման ենթակա անձանց մեծ թիվ:

	
10. Վարչապետի աշխատակազմի տեսչական մարմինների աշխատանքների համակարգման գրասենյակ

	13.04.2021

	
	02/11.2/11164-2021

	
1. Առաջարկում եմ հաշվի առնել այն հանգամանքը, որ 0-7 տարեկան երեխաների ՊՇՌ հետազոտության պարտադիր անցկացման հետ կապված առաջանում են մի շարք խնդիրներ, մասնավորապես՝ քաղաքացիների բողոքներ, ծնողների և տեսուչների միջև սերտիֆիկատի պահանջի մասով հաճախակի առաջացող վեճեր, ինչպես նաև ՊՇՌ հետազոտության անցկացման արդյունքում ծնողի և երեխայի մեկուսացման հետ կապված տարաձայնությունններ: Ուստի առաջարկվում է քննարկել Որոշման հավելվածի 2-րդ կետից հետո նոր կետի ավելացման հարցը, մասնավորապես՝ 
«2.1 Սերտիֆիկատ չի պահանջվում 0-7 տարեկան երեխաների համար։»: 

2. Նախագծի 1-ին կետի 2-րդ ենթակետով նախատեսվում է  «հոսպիտալացման կիրառումից հրաժարվելու դեպքում Հայաստանի Հանրապետության տարածք մուտք գործելուց հետո կիրառվում է հոսպիտալացում» պահանջը, մինչդեռ Որոշման 2-րդ կետով արդեն իսկ սահմանված է համապատասխան ախտանշանների առկայության դեպքում զննության արդյունքներով անձի նկատմամբ հոսպիտալացման կիրառումը, ուստի առաջարկվում է վերախմբագրել համապատասխան նախադասությունը։

3. Նախագծի 1-ին կետի 2-րդ ենթակետի «միջոցառման կիրառումից հրաժարվելու դեպքում» բառերից հետո առաջարկում եմ ավելացնել «կիրառվում է» բառերը՝ պահանջը ավելի հստակ ձևակերպված լինելու համար:

4. Առաջարկվում է Նախագծի 1-ին կետի 2-րդ ենթակետով նախատեսված «Մեկուսացման դեպքում անձը ոստիկանության ներկայացուցչի հսկողությամբ և Առողջապահական և աշխատանքի տեսչական մարմնի ներկայացուցչի ուղեկցությամբ տեղափոխվում է առողջապահության բնագավառում պետական կառավարման լիազոր մարմնի ղեկավարի սահմանած մեկուսացման վայր» պահանջը վերախմբագրել և նախատեսել տեսչական մարմնի ներկայացուցչի ուղեկցության պահանջը մինչև համապատասխան տրանսպորտային միջոց, հաշվի առնելով, որ վերահսկողությունը տեսչական մարմնի ծառայողների կողմից իրականացվում է մինչև տվյալ քաղաքացուն տրանսպորտային միջոց հասցնելը:

	
1. Ընդունվել է մասնակի:
Որոշման 2-րդ կետում սահմանվել է, որ սերտիֆիկատ չի պահանջվում 0-1 տարեկան երեխաների համար։

















2. Ընդունվել է: Նախագծի 1-ին կետի 2-րդ ենթակետը խմբագրվել է:









 







3. Ընդունվել է: 








4. Չի ընդունվել:  
Մեկուսացման դեպքում անձին մեկուսացման վայր Առողջապահական և աշխատանքի տեսչական մարմնի ներկայացուցչի ուղեկցությամբ տեղափոխելու պահանջն արդեն իսկ սահմանված է «Բնակչության սանիտարահամաճարակային անվտանգության ապահովման մասին» ՀՀ օրենքի 20.8 հոդվածի 7-րդ մասով:



 



	11.  ՀՀ պետական եկամուտների կոմիտե

	29.04.2021թ.

	
	01/3-4/25333-2021

	Դիտողություններ և առաջարկություններ չունի:
	

	12.  ՀՀ առողջապահական և աշխատանքի տեսչական մարմին

	29.04.2021թ.

	
	01/4934-2021

	
1.Նախագծի 1-ին կետի «2)» ենթակետով առաջարկվող փոփոխության մեջ առաջարկվում է սահմանել նաև պատվաստման սերտիֆիկատի գործունեության ժամկետը (օր.՝ 6 ամիս կամ 1 տարի կամ առավելագույնը պատվաստանյութին կից հրահանգով նշված ժամկետը)։








2. Նախագծի «3)» ենթակետից հետո ավելացնել նոր նախադասություն հետևյալ խմբագրությամբ. «Անձը» բառից հետո լրացնել «(բացառությամբ չափահաս անձանց ուղեկցությամբ ՀՀ սահմանող հատող ուղեկցությամբ 0-7 տարեկան երեխաների)» բառերը, հաշվի առնելով այն հանգամանքը, որ երեխաներին ուղեկցող չափահասները ենթարկվում են ՊՇՌ թեստավորման և գործնականում քիչ է հավանակությունը վարակակիր երեխաների և նրանց ուղեկցող առողջ չափահասների համատեղության։ Առաջարկությունը բխում է նաև ընտանիքի, թեստավորման հետ կապված, ֆինանսական բեռի նվազեցման և սահմանային հսկիչ կետերում ամենօրյա ծագող կոնֆլիկտների բացառման սկզբունքից։ Ամենահաճախ հանդիպող հանրության բողոքներից հանդիսանում է հենց այս կետը, որի դեպքում, ՀՀ ժամանող նույնիսկ կրծքի կաթով կերակրվող երեխային սահմանային հսկիչ կետի մեր աշխատակիցները պարտադրում են ՊՇՌ հետազոտություն հանձնել։

3․ Նախագծի «3)» ենթակետից հետո ավելացնել նոր ենթակետ հետևյալ խմբագրությամբ. «Որոշման հավելվածի 4-րդ կետում «արդյունքները» բառից հետո լրացնել «սահմանի անցման կետերում տեղակայված նմուշառման կետերի կողմից» բառերը։»։

4․ Նախագծի «4)» ենթակետի վերջում ավելացնել նոր նախադասություն հետևյալ խմբագրությամբ. «անձանց» բառից հետո լրացնել «, ինչպես նաև չափահաս անձանց ուղեկցությամբ ՀՀ սահմանը հատող 0-7 տարեկան երեխաներին» բառերը։

5․ Նախագծի «6)» ենթակետով առաջարկվող փոփոխությունը լրացնել հետևյալ խմբագրությամբ. 

«7. Հայաստանի Հանրապետության քաղաքացիների, ինչպես նաև նրանց՝ Հայաստանի Հանրապետության քաղաքացի չհանդիսացող ընտանիքի անդամների, Հայաստանի Հանրապետության տարածք մուտք գործելուց հետո, սույն հավելվածի 2-րդ կետի հիմքով հոսպիտալացման կիրառման դեպքում, Առողջապահական և աշխատանքի տեսչական մարմնի ներկայացուցչի ուղեկցությամբ անձը տեղափոխվում է մինչև շտապ օգնության մեքենա, իսկ 3-րդ կետով սահմանված միջոցառման կիրառումից հրաժարվելու դեպքում կիրառվում է մեկուսացում 14 օրացուցային օրով՝ առողջապահության բնագավառում պետական կառավարման լիազոր մարմնի ղեկավարի սահմանած մեկուսացման վայրում։  Մեկուսացման հրահանգը տրվում է՝ Առողջապահական և աշխատանքի տեսչական մարմնի անունից` մարմնի ղեկավարի լիազորած պաշտոնատար անձի գրավոր հրահանգով` նշելով չկատարման համար ՀՀ օրենսդրական ակտերով սահմանված պատասխանատվության միջոցները: Մեկուսացման դեպքում անձը ոստիկանության ներկայացուցչի հսկողությամբ և Առողջապահական և աշխատանքի տեսչական մարմնի ներկայացուցչի ուղեկցությամբ տեղափոխվում է մինչև մեկուսացման վայր տանող լիազոր մարմնի կողմից սահմանված տրանսպորտային միջոց:»։ 
Առաջարկությունը ներկայացվում է հաշվի առնելով այն հանգամանքը, որ  հիվանդության ախտանշաններով անձանց հոսպիտալացումը, մինչ համաճարակը, այնպես էլ հիմա, կազմակերպվում է Առողջապահական և աշխատանքի տեսչական մարմնի սահմանային բժշկասանիտարական հսկիչ կետերի կողմից մինչև անձի ՀՀ սահմանը հատելը, որտեղ հերթապահում են ԱԱԾ սահմանապահ զորքերը (ՀՀ ոստիկանական ուժեր այդ տարածքում չեն հերթապահում)։Այսինքն առաջին դեպքում ոստիկանական ուժերի կարիք չկա։
Իսկ երկրորդ դեպքում, երբ անձը չունի սերտիֆիկատ և հրաժարվում է տեղում ՊՇՌ հետազոտությունից, նախագծով առաջարկվում է որպեսզի տվյալ անձանց Տեսչական մարմնի և ոստիկանական ուժերի հետ միասին ուղեկցվի մինչև ՀՀ ԱՆ-ի կողմից սահմանված մեկուսարան (որը դեռևս անհայտ է թե որտեղ կլինի)։  Այս դրույթն իրկանացնելու նախ լիազորություն չունի Տեսչական մարմնի որևէ աշխատակից՝ այդ թվում իրենց պաշտոնի անձնագրերով, բացի այդ Տեսչական մարմնի սահամանային հսկիչ կետերում հերթապահություն իրկանացնող համաճարակաբաններն ու նրանց օգնականները չեն կարող լքել իրենց հերթապահության վայրը։ Այսօր էլ հրաժարվողներին Տեսչական մարմնի ներկայացուցիչները ցուցակագրում են , կանչ են գրանցում շտապ օգնության մեքենայի, որը մոտենում է օդանավակայանի դեպքում մինչև օդանակայանի ելքի դռները, ցամաքային սահմանների դեպքում մինչև սահամանային հսկիչ կետ։ Տեսչական մարմնի աշխատակիցները ոստիկանության ուժերի օգնությամբ (որովհետև առանց ոստիկանական ուժերի, փորձը ցույց տվեց, անհնար է անհնազանդ անձանց ստիպողաբար ուղեկցել դեպի մեքենան) տվյալ անձանց խմբին ուղեկցում են մեկուսացման համար ժամանած ավտոմեքենան։ Ընդ որում՝ «Զվարթնոց» միջազգային օդանավակայանում (ուղևորների հոսքը օրական միջինում 1500-2500) թեստավորումից հրաժարվում և օրական հոսպիտալացվում են միջինում 15-20 ուղևոր և առկա ռեսուրսների պարագայում անձանց Տեսչական մարմնի աշխատակիցների կողմից մինչև մեկուսացման վայր ուղեկցելը անհնար է։ 
Միաժամանակ նախագծով չի կարգավորվում, թե ով է տրամադրում այն  տրանսպորտային միջոցները, որով պետք է  անձինք տեղափոխվեն մեկուսարան։

6․ Նախագծի «6)» ենթակետից հետո ավելացնել նոր ենթակետ հետևյալ խմբագրությամբ. «Որոշման հավելվածը լրացնել 7․1-րդ կետով՝ հետևյալ բովանդակությամբ․ Սույն որոշման 7-րդ կետի դրույթները չեն տարածվում Առողջապահության նախարարության հետ համաձայնեցված և Արտաքին գործերի նախարարության կողմից հաստատված՝ Հայաստանի Հանրապետություն ժամանող պաշտոնական պատվիրակությունների, ինչպես նաև Պաշտպանության նախարարության կողմից նախօրոք ներկայացված ցուցակում ընդգրկված անձանց նկատմամբ։
Այսօր էլ ունենում ենք դեպքեր, երբ ժամանում են պատվիրակություններ, ֆուտբոլային թիմեր, ՊՆ-ի կողմից նշված անձանց խմբեր, որոնց նկատմամբ, ՀՀ կառավարության աշխատակազմից բանավոր պայմանավորվածություններ, թույլտվություններ ստանալուց հետո, ՀՀ կառավարության որոշմամբ սահմանված հսկողություն չի իրականացվում։ 

	
1. Չի ընդունվել:
Ներկայում Առողջապահության համաշխարհային կազմակերպության, ԱՄՆ Հիվանդությունների վերահսկման և կանխարգելման ազգային կենտրոնների, ինչպես նաև այլ հեղինակավոր միջազգային կառույցների կողմից պատվաստումից հետո չեզոքացնող  հակամարմինների մակարդակի պաշտպանիչ ժամկետների վերաբերյալ հստակ չի նշվում: Հետևաբար նպատակահարմար չէ այս փուլում որևէ ժամկետ սահմանել:


2. Ընդունվել է մասնակի: Վարչապետի աշխատակազմի տեսչական մարմինների աշխատանքների համակարգման գրասենյակի առաջարկությամբ որոշման 2-րդ կետում արդեն իսկ սահմանվել է, որ սերտիֆիկատ չի պահանջվում 0-1 տարեկան երեխաների համար՝ հաշվի առնելով նաև սոցիալական նախարարական կոմիտեի 04.05.2021 թվականի նիստի արդյունքները:


























3. Չի ընդունվել, քանի որ ՊՇՌ հետազոտությունների արդյունքները մուտքագրվում են միայն հետազոտությունը իրականացնող լաբորատորիայի կողմից՝ապահովելով  անձնական տվյալների գաղտնիությունը:



4. Ընդունվել է մասնակի: Վարչապետի աշխատակազմի տեսչական մարմինների աշխատանքների համակարգման գրասենյակի առաջարկությամբ որոշման 2-րդ կետում արդեն իսկ սահմանվել է, որ սերտիֆիկատ չի պահանջվում 0-1 տարեկան երեխաների համար՝ հաշվի առնելով նաև սոցիալական նախարարական կոմիտեի 04.05.2021 թվականի նիստի արդյունքները:


5. Չի ընդունվել: «Բնակչության սանիտարահամաճարակային անվտանգության ապահովման մասին» ՀՀ օրենքի 20.8 հոդվածի 7-րդ մասով արդեն իսկ սահմանված է, որ մեկուսացման դեպքում անձը արտակարգ իրավիճակների բնագավառում պետական կառավարման լիազոր մարմնի կամ ոստիկանության ներկայացուցչի հսկողությամբ և առողջապահության բնագավառում պետական կառավարման լիազոր մարմնի կամ տեսչական մարմնի ներկայացուցչի ուղեկցությամբ տեղափոխվում է առողջապահության բնագավառում պետական կառավարման լիազոր մարմնի ղեկավարի սահմանած մեկուսացման վայր:






















































































































6. Չի ընդունվել: Ելնելով այն հանգամանքից, որ պաշտոնական պատվիրակությունները կարող են ժամանել տարբեր երկրներից, որտեղ համաճարակային իրավիճակը լարված է՝ այդ թվում պայմանավորված նոր ի հայտ եկած Բրիտանական, Հնդակական և այլ շտամներով, ապա նշված կետի ընդունումը կարող է մեծացնել հիվանդության երկիր ներբերման և տարածման ռիսկը:Հիվանդության տարածման տեսանկյունից չկա որևէ հիմնավորում նշված անձանց համար բացառություններ սահմանելու վերաբերյալ:

























	13. ՀՀ ֆինանսների նախարարություն

	29.03.2021թ.

	
		01/11-1/6599-2021

	Դիտողություններ և առաջարկություններ չունի:
	

	14.  ՀՀ կրթության, գիտության, մշակույթի և սպորտի նախարարություն

	29.04.2021թ.

	
		01/18.2/8712-2021

	 Դիտողություններ և առաջարկություններ չունի:
	

	15.  ՀՀ տարածքային կառավարման և ենթակառուցվածքների նախարարություն

	29.04.2021թ.

	
	ՍՊ/21.1/10717-2021

	Դիտողություններ և առաջարկություններ չունի:
	

	16.  ՀՀ արդարադատության նախարարություն
	01.05.2021

	
	01/27.2/11142-2021

	1. Նախագծի 1-ին կետի 5-րդ ենթակետով առաջարկվում է Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման հավելվածի 6-րդ կետում «գրանցվելուց հետո» բառերից հետո լրացնել «կամ 2.1-ին կետով սահմանված պատվաստման սերտիֆիկատ չունենալու» բառերը, արդյունքում նախատեսելով, որ  Հայաստանի Հանրապետության քաղաքացիություն չունեցող անձանց՝ նույն հավելվածի 2-րդ և 3-րդ կետերով սահմանված միջոցառումների կիրառումից հրաժարվելու և նույն հավելվածի 3-րդ կետին համապատասխան ԱՐՄԵԴ համակարգում գրանցվելուց հրաժարվելու կամ 2.1-ին  կետով սահմանված պատվաստման սերտիֆիկատ չունենալու դեպքում նրանց՝ Հայաստանի Հանրապետության տարածք մուտք գործելն արգելվում է:
Վերոգրյալ իրավակարգավորման բովանդակությունից պարզ է դառնում, որ նույն հավելվածի 2.1-ին կետով սահմանված պատվաստման սերտիֆիկատ չունենալու դեպքում ՀՀ քաղաքացիություն չունեցող անձանց Հայաստանի Հանրապետության տարածք մուտք գործելն արգելվելու է:
Այս առումով հարկ ենք համարում նշել, որ Նախագծի 1-ին կետի 2-րդ ենթակետով Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման հավելվածում լրացվող նոր 2.1-ին կետի համաձայն՝ նույն հավելվածի 2-րդ կետով սահմանված սերտիֆիկատի փոխարեն անձը կարող է ներկայացնել կորոնավիրուսային հիվանդության (COVID-19) պատվաստման սերտիֆիկատ:
«Նորմատիվ իրավական ակտերի մասին» օրենքի 16-րդ հոդվածի 5-րդ մասի համաձայն՝ եթե նորմատիվ իրավական ակտում նշված նորմի կիրառումը պայմանավորված է ստորակետերով կամ «և» կամ «ու», ինչպես նաև «կամ» շաղկապով բաժանված պայմաններով, ապա ստորակետերով կամ «և» կամ «ու» շաղկապներով բաժանված պայմանների մասով այդ նորմի կիրառման համար անհրաժեշտ է բոլոր պայմանների առկայությունը, իսկ «կամ» շաղկապով բաժանված պայմանների մասով բավական է թվարկված պայմաններից առնվազն մեկի առկայությունը:
Այս առումով հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 5-րդ մասում ամրագրված կարգավորումը և նկատի ունենալով այն հանգամանքը, որ Նախագծի 1-ին կետի 2-րդ ենթակետով Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման հավելվածում լրացվող նոր 2.1-ին կետում ամրագրված իրավակարգավորման համաձայն՝ պատվաստման սերտիֆիկատ ներկայացնելու պահանջը պարտադիր չէ՝ Նախագծի 1-ին կետի 5-րդ ենթակետով առաջարկվող կարգավորումն անհրաժեշտ է վերանայել:

2. Նախագծի 1-ին կետի 7-րդ ենթակետով առաջարկվում է Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման հավելվածի 9-րդ կետում «բացասական արդյունք» բառից հետո լրացնել «կամ 2.1-ին կետով սահմանված սերտիֆիկատ» բառերը, արդյունքում նախատեսելով, որ նույն հավելվածի 3-րդ կետից բացառություն է արվում նաև օտարերկրյա պաշտոնական պատվիրակությունների անդամների համար՝ ՊՇՌ հետազոտության բացասական արդյունք կամ 2.1-ին կետով սահմանված սերտիֆիկատ ներկայացնելու դեպքում (վերջին 72 ժամ վաղեմությամբ):
Այս առումով նկատի ունենալով այն հանգամանքը, որ վերջին 72 ժամ վաղեմության պահանջը վերաբերվում է ոչ թե նույն հավելվածի 2.1-ին կետով սահմանված սերտիֆիկատին, այլ՝ ՊՇՌ հետազոտության բացասական արդյունքին՝ Նախագծի 1-ին կետի 7-րդ ենթակետով առաջարկվող կարգավորումն անհրաժեշտ է վերանայել և խմբագրել:

3. Միևնույն ժամանակ, Նախագծի 1-ին կետի 7-րդ ենթակետում «բառից հետո» բառերն անհրաժեշտ է փոխարինել «բառերից հետո» բառերով:

	1. Ընդունվել է: Նախագծի 1-ին կետի 2-րդ ենթակետով որոշման հավելվածում լրացվող նոր 2.1-ին կետում <<կարող է ներկայացնել>> բառերը փոխարինվել է <<ներկայացնում է>> բառով:






































































2. Ընդունվել է: Նախագծի 1-ին կետի 7-րդ ենթակետը խմբագրվել է:

























3. Ընդունվել է: Համապատասծան կետը ամբողջությամբ խմբագրվել է:




	17.  ՀՀ աշխատանքի և սոցիալական հարցերի նախարարություն


	30.04.2021թ.

	
	ՄԱ/ԱՊ-2/18948-2021

	Դիտողություններ և առաջարկություններ չունի:
	

	18.  ՀՀ արտաքին գործերի նախարարություն

	30.04.2021թ.

	
	1111/17329-21

	Դիտողություններ և առաջարկություններ չունի:
	

	19.  ՀՀ էկոնոմիկայի նախարարություն

	30.04.2021թ.

	
		08/6353-2021

	
1. Որոշման նախագծի 1-ին կետի 1-ին ենթակետի 2-րդ պարբերությամբ ներկայացված առաջարկը հստակեցման կարիք ունի, մասնավորապես, անհրաժեշտ Է հստակեցնել, արդյոք այն տարածվում Է ՌՂ-ից ՀՀ ժամանած անձանց նկատմամբ՝ անկախ նրա քաղաքացիությունից, ժամանման երկրից։
2. Որոշման նախագծի 1-ին կետի 6-րդ ենթակետում «Հայաստանի Հանրապետության քաղաքացիների» բառերից հետո հանել «ինչպես նաև» բառերը, իսկ «ընտանիքի անդամների» բառերից հետո լրացնել «ինչպես նաև Հայաստանի Հանրապետության ռեզիդենտների» բառերով։ 
3. Միաժամանակ, նույն ենթակետով նախատեսված նոր խմբագրությամբ չի հստակեցվում՝ ինչ միջոցներով Է իրականացվում անձանց մեկուսացումը։ Հաշվի առնելով, որ նշված անձանց պետական միջոցների հաշվին մեկուսացման կագմակեպումը ՀՀ Էկոնոմիկայի նախարությունը համարում Է ոչ նպատակահարմար, ուստի, առաջարկում ենք նշված պարագայում ինքնամեկուսացման կամ առողջապահության բնագավառում պետական կառավարման լիազոր մարմնի ղեկավարի սահմանած մեկուսացման վայրում մեկուսացման կազմակերպումր ևս նախատեսել տվյալ կետով սահմանված անձանց միջոցների հաշվին։


	1․ Չի ընդունվել: Բարձրացված հարցը դուրս է այս որոշման կարգավորման առաջարկայից և ենթակա է կարգավորման Հայաստանի Հանրապետության կառավարության 2020 թվականի դեկտեմբերի 28-ի թիվ 2194-Ն որոշմամբ:



2. Չի ընդունվել: Առաջարկը հիմնավորված չէ, որոշմամբ սահմանված կարգավորումը լիարժեք գործում է մինչ օրս:




3․ Չի ընդունվել: Նման կարգավորման նախատեսումը այս փուլում նպատակահարմար չէ:




	20.  ՀՀ ազգային անվտանգության ծառայություն

	30.04.2021թ.

	
		11/338

	Դիտողություններ և առաջարկություններ չունի:

	

	21.  ՀՀ ոստիկանություն

	29.04.2021թ.

	
		1/21/27233-21

	
Առաջարկվում է նախագծի 1-ին կետի 6-րդ ենթակետը խմբագրել համապատասխանեցնելով <<Բնակչության սանիտարահամաճարակային անվտանգության ապահովման մասին>> օրենքի 20․8-րդ հոդվածի 7-րդ մասին, մասնավորապես թվարկելով օրենքով նախատեսված բոլոր պետական մարմինները:

	
Չի ընդունվել:  <<Բնակչության սանիտարահամաճարակային անվտանգության ապահովման մասին>> օրենքի 20․8-րդ հոդվածի 7-րդ մասի կարգավորումը գործում է ՀՀ ամբողջ տարածքի համար, իսկ սույն որոշմամբ մասնավորեցվում է պետական սահմանի անցման կետերում համապատասխան կարգավորումը:

